
Shri Shivakamasundaridandakam

ಶ್ರೀಶಿವಕಾಮಸುಂದರೀದಂಡಕಂ

ಪತಂಜಲಿಮಹರ್ಷಿಪ್ರಣೀತಂ
ಯಾ ಮಾಯಾ ಸಾ ಚ ಮಾಯಾ ಪರಶಿವಸಚಿವಾ ವಿಶ್ವಸಂಸೃಷ್ಟಿರಕ್ಷಾ-
ಭಂಗಪ್ರಾವೀಣ್ಯಶಿಲ್ಪಪ್ರಕಟಿತಮಹಿಮಾಮೋಹಯಂತೀ ಜಗಂತಿ .

ಮಾನಂ ಮೇಯಂ ಚಮಾತಾ ನ ಭವತಿ ಚಯಯಾ ಜಾಯತೇ ವಿದ್ಯಯಾ ಸ್ವಂ
ತತ್ತ್ವಂ ಭಾವಃ ಪರಾಂಬಾ ಜಯತು ಮಮ ಹೃದಿ ಶ್ರೀಕರೀ ಬ್ರಹ್ಮವಿದ್ಯಾ .. 1..
ಜಯ !ಜಯ !ಜಗದಂಬ !ಜಲರುಹಭವಮುಖ್ಯನಾಕಾಲಯವ್ಯೂ-
ಹಸೇವಾಸಮಾನಮ್ರಕೋಟೀಮಣೀಧೋರಣೀಭಾನುಭಾಸ್ವತ್ಪದಾಬ್ಜೇ !ನಮ -

ಚಿತ್ತರಾಗಾಸಿಕೇ !ಚಿತ್ತರಂಗಾಸಿಕೇ ! .. 2..

ಅಗಾಧಸಂಸಾರಹಿಂಸಾಸಮಾತಂಕಶಂಕಾಽಗದಂಕಾರದೀಕ್ಷಾಂಕುರೇ !ಅಖಂಡ-

ವಿಧ್ಯಂಡ ಷಂಡೋಪರಿ ದ್ಯೋತಮಾನಾಲಯಾಕಲ್ಪಕಲ್ಪದ್ರುಮಾನಲ್ಪ ಪುಷ್ಪಭ್ರಮ-

ದ್ಭೃಂಗಗೀತೋದಯೋಲ್ಲಾಸಿಚಿಂತಾಮಣಿಸ್ಯಂದಮಾನಾಂಬುಪೂರಾತಿವರ್ಧಿಷ್ಣು-
ಪರ್ಯಂತಪೀಯೂಷಪಾಥೋಧಿರಿಂಖತ್ತರಂಗಚ್ಛಟಾಟೋಪವಲ್ಗತ್ಕಣಶ್ರೇಣಿಜೀವತ್-

ಪ್ರಪಂಚಪ್ರವೃತ್ತಸ್ತುತ ಪ್ರಕ್ರಿಯೇಽವಿಕ್ರಿಯೇ ! .. 3..

ಮಂದ್ರಚಂದ್ರಾಂಕುರೋತ್ತಂಸಫಾಲಾನಲಜ್ವಾಲಮಾಲೌಘಲೀಲಾಪತಂಗೀ-
ಕೃತಾನಂಗಸಂಜೀವನಾಲೋಕಿತೇ !ಭೂರಿಕಾರುಣ್ಯಭಾರಾತಿಖಿನ್ನಾಶಯೇ !

ವಲ್ಗುಪಾಶಾಂಕುಶೇಕ್ಷುಸ್ಫುರಚ್ಚಾಪ-ಪುಷ್ಪೇಷುಹಸ್ತೇ !

ನಮಸ್ತೇ ಸಮಸ್ತೈಕಮಾತಃ ! ಶಿವೇ ! .. 4..

ಜಯ ಜಯ ಶಿವಕಾಮಸುಂದರಿ(ರ್ಯ)ಅನಂತಂ ದಿಗಂತಂ ಭಜಂತಂ ಗುಣಂ
ತಾವಕಂ ಭಾವುಕಂ ಕಿಂ ಪುನಃ ಸ್ತೋತುಮಸ್ತೀಹ ಕಶ್ಚಿತ್ ಸುಧೀರತ್ರ ?ವೃತ್ರಾಹಿತೇ
ಶಸ್ತ್ರಶಬ್ದಾಸಹೇ;ಪ್ರಸ್ತುತತ್ರಾಸಶುಷ್ಯದ್ವಪುಷ್ಯಂಜಸಾ ಭೂತಶಾಂತತ್ವಿಷಿ
ಜ್ಯೋತಿಷಿ ಸ್ವಾಹಯಾ ಸೇವಿತೇ;ಜೀವಿತೇ ಜೀವಿತೇಶೇ ನಿರಾಶೇ,ಮುಹುಸ್ರಸ್ಯತಿ
ಪ್ರಾಯಶೋ ರಕ್ಷಸಿ,ಪ್ರಾಣರಕ್ಷೌಷಧಂ ಕಾಂಕ್ಷತಿ ದ್ರಾಗಹೋ ಪಾಶಿನಿ,ವ್ಯಾಕುಲೇ
ಚಾನಿಲೇ,ವಿತ್ತನಾಥೇಽಪ್ಯಥ ಸ್ವಸ್ತಿಕಾಮೇ,ಚಿರಾಲ್ಲಜ್ಜಯಾ ಭಂಗುರೇ ಶಂಕರೇ,
ಕುಂಠದೋರ್ದಂಡಚಂಡಿಮ್ನಿ ಹಾ ಪುಂಡರೀಕೇಕ್ಷಣೇ ಮುಕ್ತಲಜ್ಜಾಮರಂ
ತ್ರಸ್ತವಿದ್ಯಾಧರಂ

ಶ್ರೀಶಿವಕಾಮಸುಂದರೀದಂಡಕಂ

ಭಗ್ನಸಾಧ್ಯಚ್ಛಟಂ ಖಿನ್ನಖಿನ್ನೋರಗಂ ಭಿನ್ನತುನ್ನಾರ್ಣವಂ ಖಂಡ್ಯಮಾನಾಂಡಜಂ
ಚೂರ್ಣ್ಯಮಾನಾಚಲಂ ಪಾಟ್ಯಮಾನದ್ರುಮಂ ಭಕ್ಷಿತೈಣಾಂಕಕಂ ಪಾತಿತಾಹಸ್ಕರಂ
ನಿರ್ಮನುಷ್ಯಂ ನಿರಾಲೋಕಮೇವಂ ಜಗದ್ರಾಧಮಾನಂ ಚಿರಾದೇಧಮಾನಂ
ಬಲಾದಂತಕ-
ಸ್ಯಾಂತಕಂ ವೇಧಸೋ ವೇಧಸಂಚೇಶ್ವರಸ್ಯೇಶ್ವರಂ ಶಾರ್ಙ್ಗಿಣಃ
ಶಾರ್ಙ್ಗಿಣಂ ಸರ್ವಲೋಕದ್ರುಹಂ
ಮಾಹಿಷಂಚಾಸುರಂಪ್ರೋದ್ಯತಾನೇಕದೋರ್ದಂಡಖೇಲೋಲ್ಲಲತ್ಖೇಟಖಡ್ಗಾಸಿಶಂಖೇಷು-

ಬಾಣಾಸನಾದ್ಯಾಯುಧಸ್ತೋಮಕಿಮ್ಮೀರಿತಾಶಾವಕಾಶಾ .

ಸಮಪ್ರೋಚ್ಚಲತ್ಪುಷ್ಕಲಾವರ್ತಕಧ್ವಾನಧಿಕ್ಕಾರಚಂಚೂನ್ಮಿಷತ್ಸಿಂಹನಾದಾರ್ಭಟೀ-
ವಿಸ್ಫುಟತ್ಸರ್ವವಿಧ್ಯಂಡಭಾಂಡಾ ತಟಿತ್ಕೋಟಿಸಂದೋಹನಿಂದಾಕರಾಮಂದ
ಕಲ್ಪಾಂತಕಾಲಾಂತಕಾಲೀಕನೇತ್ರಾನಲೋಲ್ಲಾಸಸಚ್ಛಾತ್ರಕೃಚ್ಛ್ರೇತರಜ್ವಾಲ-

ಮಾಲಾಪುಷಾ ಧೀರಧೀರಸ್ವನದ್ಘಂಟಿಕಾಕಾಂಡನಿರ್ಘಾತಘೋಷೋತ್ತ್ರುಟತ್ಸಂಧಿ-

ಬಂಧಾನ್ವಿತಾದ್ರೀಂದ್ರನಿರ್ಯಚ್ಛಿಲಾಧೂಲಿಕಾಪಾಲಿಕಾಪೀತದೈತ್ಯೌಘಮೇಘ-

ಸ್ರವದ್ರಕ್ತಧಾರಾಪಗಾಪೂರಜಾಲೇನ ಶೂಲೇನ ನಿರ್ಭಿದ್ಯ ಧೂಮ್ರಾಕ್ಷರಕ್ಷಶ್ಚ
ಚಂಡಂಚ
ಮುಂಡಂ ನಿಶುಂಭಂಚ ಶುಂಭಂ ತಥಾ ರಕ್ತಬೀಜಂ ಮಧು ಕೈಟಭಂಚಾಪಿ ಹತ್ವಾ
ಸಮಸ್ತಾಸುರಾನೀಕಮುತ್ತೇಜಿತಾ ವೀರಲಕ್ಷ್ಮೀವಿಲಾಸೇನ ದೇವಿ ತ್ವಮೇವ ಹ್ಯರಕ್ಷಃ
ಸಮಸ್ತಂ ಜಗತ್ತತ್ಕ್ಷಣೇ ಕಿಂ ಬ್ರುವೇ ವಾ ಪ್ರಸನ್ನಾಮಪಿ ತ್ವಾಂ ನ ಸನ್ನಾ
ಭಯೇನಾಕ್ಷಮಾ
ನೇಕ್ಷಿತುಂ ವಾಽಮರಾಸ್ತೇಽಪಿ ತೇ ವಿಕ್ರಮಪ್ರಕ್ರಿಯಾಜಲ್ಪನೇಽಲ್ಪೇ ಪುನಃ ಕೇ ವಯಂ
ಕಿಂ
ಪರಾಽಲಂ ಗಿರಾಂ ದೇವತಾ ಸಾಪಿ ಕಿಂ ವಾ ಪರೈಸ್ತ್ವಾಂ ತ್ವಮೇವಾಭಿಜಾನಾಸಿ .. 6..

ಲೋಕಾನನೇಕಾನ್ಯದೇಕಾ ಸೃಜಸ್ಯಾದರೇಣಾವಸಿ ಧ್ವಂಸಯಸ್ಯಂಬ !

ಕೇಯೂರಕೋಟೀರಭೇದೇನಭಿನ್ನಂಯಥಾಸ್ವರ್ಣಮೇಕಂ ತಥೋಪಾಧಿಭೇದಾದನೇಕಾಸಿ
.

ಮಾಯಯಾಮೋಹಿತಾಹ್ಯಾದ್ರಿಯಂತೇಪರಂದೈವತಂನೈವ ತೇ ಸಂವಿದಂತ್ಯಂತರೇ
ತ್ವಾಂ ಪರಂ
ತತ್ತ್ವಮಿತ್ಯಲ್ಪಪುಣ್ಯಾ ಜನಾ ದೋಷ ಏಷ ತ್ವಯೈವೋತ್ಪಾದಿತಃ ಕಿಂ ?ನ ವಾ
ಯತ್ಪ್ರಪಂಚಸ್ಯ ಸಂವೃದ್ಧಯೇ ನೈಕಮಾರ್ಗಾಃ ಕೃತಾಃ . ತಾವತಾ ಮಾದ್ಯತಿ, ಕ್ರುಧ್ಯತಿ,
ದ್ರುಹ್ಯತಿ, ತ್ರಸ್ಯತಿ,ಸ್ಪರ್ಧತೇ,ಖಿದ್ಯತೇ, ಕ್ಲಿಶ್ಯತೇ,ಯಾಚತೇ,ನಶ್ಯತಿ,

ಭ್ರಶ್ಯತಿ ಪ್ರಾಯಶೋಽಯಂ ಜನಃ; ತ್ವಾಂ ಪರೇ ಶ್ರದ್ಧಯಾಽಽರಾಧ್ಯ ಸಾಧ್ಯಾಂತರಂ
ಸಂತ್ಯಜಂತೋಮುಧೈವಾಭಿಮಾನಂಚ ಭೋಗಂ ತೃಣಾಯಾಪ್ಯಮತ್ವಾಽಮೃತತ್ವಂ
ಭಜಂತೇ
ಹರಪ್ರಾಣಭೂತೇ !ಜಗತ್ತ್ರಾಣಶೀಲೇ !ಭವತ್ಪಾದಸೇವಾವಿಧಿಃ ಸರ್ವಲಭ್ಯಃ
ಕಿಮಸ್ಮಾಕಮಪ್ಯಕ್ಷಿಪದ್ಯಾಂ ಗತಾಽಸೀತಿ ಚಿತ್ರಂ ಯತಸ್ತಾದೃಶೈರಪ್ಯಜಸ್ರಂ
ಮುನೀಂದ್ರೈಃ ವಿಮೃಗ್ಯಾಸಿ ತತ್ತ್ವಾಮಹಂ ಭಾವಯೇ ಚೇತಸಾ ಪಾಹಿ ಶಂ ದೇಹಿ
ಶೈಲಾತ್ಮಜೇ ! .. 7..

ಇತಿ ಉಮಾಪತಿಶಿವಪ್ರಣೀತಾ ಶ್ರೀಶಿವಕಾಮಸುಂದರೀದಂಡಕಂ ಸಮಾಪ್ತಾ .

